
Газета дзяржаўнай установы адукацыі 

 “Грычынскі вучэбна-педагагічны комплекс яслі-сад –базавая школа” 

ВЫПУСКНЫ ВЕЧАР — самы запамінальны момант у жыцці кожнага 

школьніка. Яго памятаюць усё вучні. У гэты дзень - і весела і сумна. Весела 

таму што, школа, з яе ўрокамі засталася ззаду, і наперадзе - невядомая 

будучынч. А сумна, таму што прайшло дзяцінства. Скончыліся тыя дні, 

калі можна бесклапотна бегаць пад вясновым праліўным дажджом, 

скончыўся час, калі разам з сябрамі запускалі паветранага змея ў неба. 

Далей - пакуль яшчэ невядомасць. Новае, вялікае дарослае жыццё. 

ывай, наша родная школа, 

бывай! 

Квітней і на таленты багацей , 

Але нас ніколі не забывай . 

Прымай, як самых добрых 

гасцей. 

   Лета – цудоўныя дні школьных канікулаў, калі дзеці адкрываюць для сябе 

свет і сябе ў гэтым свеце, асвойваюць летнюю прастору часу, імкнуцца 

даведацца пра новае, неспазнанае дабравольна і заўсёды з задавальненнем. 

Такая магчымасць была ў кожнага выхаванца школьнага аздараўленчага 

лагера “Вясёлка”. Кожны дзень жыцця ў лагеры непаўторны і 

запамінальны. 

У апошні дзень былі падведзены вынікі дзейнасці лагера, дзеці абмяняліся 

ўражаннямі, атрымалі рэкамендацыі па правілах бяспечных паводзін. У 

добрым настроі, са шчырымі ўсмешкамі, поўныя цікавых уражанняў і 

жаданнем сустрэцца зноў дзеці пакінулі лагер. 

    Лагерная змена  прайшла цікава, карысна і галоўнае – бяспечна. 

Якое ж лета без падарожжаў і экскурсій. Навучэнцы нашай установы не 

застаюцца ў баку ад такіх мерапрыемстваў. Разам з бацькамі і сябрамі  

наведваюць самыя прыгожыя і цікавыя мясціны нашай краіны. Найбольш 

запомнтлася  наведванне музея міфалогіі і лесу ў Заслаўі. 

 Заслаўе - горад з больш чым тысячагадовай гісторыяй, сапраўдная 

знаходка для тых, хто цікавіцца гісторыяй і культурай Беларусі.  

Адпачынак, гульні, падарожжы – усё гэта здорава і карысна. Але не 

меньшае задавальнення прыносіць прыгажосць родных мясцін. А каб імі 

можна было любавацца, неабходна папрацаваць, прыкласці шмат 

намаганняў: прапалоць і паліць кветнікі, прыбраць скашаную траву, 

падмесці тэрыторыю і тады можна смела сказаць: “Я люблю і берагу свой 

край, сваю малую радзіму”.  

